
ABSTRAK 

Kajian ini dijalankan untuk mengetahui tahap pengetahuan tentang 
perlabelan nutrisi di kalangan pengguna, mengkaji faktor penggunaan label nutrisi 
di kalangan pengguna dalam pembelian produk makanan dan mengkaji persepsi 
pengguna terhadap label nutirisi. Kajian ini juga bertujuan untuk mengkaji sama 
ada wujudnya hubungan antara penggunaan label nutrisi dan persepsi pengguna 
terhadap perlabelan nutrisi. Lokasi kajian ialah dua buah Pasaraya Giant di 
kawasan sekitar kawasan Sepanggar iaitu Pasaraya Giant One Borneo dan 
Pasaraya Giant Indah Permai. Seramai 400 responden yang berumur 18 tahun 
keatas telah diperoleh. Hasil kajian menunjukkan 45.2% (N=181) responden 
adalah kaum lelaki dan 54.8% (N=54.8) adalah perempuan. Tahap pengetahuan 
responden terhadap pelabelan nutrisi boleh dikatakan pada tahap baik. 
Kebanyakkan responden dapat menjawab 10-12 soalan pengetahuan dengan 
betul (46%, N= 184). Peratusan responden yang membaca label nutrisi semasa 
membeli produk makanan ialah 78.2%. Pengguna cenderung untuk merujuk 
maklumat tenaga (80%) pada label nutrisi. Persepsi pengguna terhadap label 
nutrisi boleh dipercayai, tepat dan senang difahami. Terdapat hubungan kolerasi 
yang sangat lemah diantara persepsi pengguna dengan kekerapan penggunaan 
label nutrisi (r=-0.27, p=O.52). Hasil kolerasi yang lemah juga diperoleh untuk 
hubungan diantara tahap pengetahuan responden dan label nutrisi amat berguna 
semasa pembelian produk makanan (r=-0.368, p=O.OOO). Kesimpulannya , tahap 
pengetahuan pengguna pada tahap baik, pengguna cenderung untuk merujuk 
maklumat tenaga pada label nutrisi, dan hubungan antara penggunaan label 
nutrisi adalah tidak bersignifikan dengan persepsi. 

ABSTRACT 

CONSUMER KNOWLEDGE AND PERCEPTION ON NUTRITIONAL 
LABELLING 

This research was conducted to evaluate consumers' knowledge on 
nutrition labelling, consumers' factor of using nutrition labelling during purchasing 
food product and consumers' perception on nutrition labelling. This research also 
conducted to evaluate relationship between nutritional labelling use and 
consumers' perception on nutritional labelling. Location for this research was at 
Pasaraya Giant One Borneo and Pasaraya Giant Indah Permai. A total of 400 
respondents age range from 18 and above were chosen. It was total 45.2% 
(N=181) respondent was male and 54.8% (N=54.8) was female. Knowledge 
among respondent were overall good. Most of them can answered 10-12 question 
on knowledge correctly (46%, N= 184). Percentage of respondent using nutritional 
labelling during purchased is 78.2%. They are more likely to refer energy (80%). 
Consumers' perception on nutritional labelling are nutritional labelling can be 
truthfulness, accurate and easy to understand. The correlation relationship 
between consumers' perception and frequency of usage of nutritional labeling are 
very weak (r=-0.27, p=0.52). Results shows there weak relationships between 
consumers' knowledge and usefulness of nutritional labelling during purchasing 
food products (r=0.368, p=O.OOO). In conclusion, consumers' knowledge are good, 
consumers tend to refer energy information in nutritional labelling and 
relationships between nutritional labelling are not significant with perception. 

vi 



SENARAIKANDUNGAN 

HALAMAN 

PENGAKUAN 

PENGESAHAN 

PENGHARGAAN 

ABSTRAK 

ABSTRACT 

SENARAIKANDUNGAN 

SENARAIJADUAL 

SENARAI RAJAH 

SENARAI SIMBOL DAN SINGKATAN 

SENARAI LAMPIRAN 

BAB 1 PENDAHULUAN 

BAB 2 ULASAN KEPUSTAKAAN 

2.1 Pelabelan Nutrisi 

2.2 

2.3 

2.4 

2.5 

2.1.1 Faedah Kepada Pengguna 

2.1.2 Pelabelan Nutrisi di Malaysia 

Pengaruh Pengetahuan dalam Penggunaan Label Nutrisi 

2.2.1 Pengetahuan Nutrisi 

2.2.2 Pengetahuan Kesihatan 

2.2.3 Pengetahuan Penggunaan Label Nutrisi 

Definisi Sikap 

2.3.1 Pengaruh Sikap Keatas Penggunaan Label Nutrisi 

2.3.2 Sikap Terhadap Nutrisi dan Kesihatan 

2.3.3 Sikap Terhadap Label Nutrisi 

2.3.4 Persepsi Pengguna Terhadap Pelabelan Nutrisi 

Faktor-faktor Mempengaruhi Penggunaan Label Nutrisi 

Keutamaan Jenis-jenis Maklumat Nutrisi Oleh Pengguna 

Halaman 

ii 

iii 

iv 

v 

vi 

vii 

ix 

xi 

xii 

xiii 

1 

6 

6 

7 

11 

14 

14 

16 

17 

18 

19 

20 

20 

20 

21 

24 



BAB3 BAHAN DAN KAEDAH 26 

3.1 Responden 26 

3.2 Lokasi Kajian 26 

3.3 Instrumen Kajian 27 

3.4 Pra-tinjauan 28 

3.5 Analisis Data 29 

BAB4 HASIL DAN PERBINCANGAN 31 

4.1 Demografi Responden 31 

4.2 Tahap Pengetahuan Pengguna Tentang Pelabelan Nutrisi 33 

4.2.1 Hubungan Pengetahuan Dengan Tahap Pendidikan 34 

4.2.2 Pengetahuan Pengguna Tentang Maksud Label Nutrisi 36 

4.3 Respon Merujuk Label Nutrisi Antara Individu 38 

4.3.1 Hubungan Taraf Pendidikan Dengan Penggunaan 42 

Label Nutrisi oleh Pengguna 

4.3.2 Maklumat Utama Yang Dirujuk oleh Pengguna 43 

4.3.3 Jenis Maklumat yang Sering Dirujuk Berdasarkan 45 

Jantina 

4.3.4 Pengguna dan Penggunaan Jenis Komponen yang 46 

Terdapat Dalam Label Nutrisi 

4.3.5 Hubungan Pendapatan dan Umur Dengan 49 

Penggunaan Label Nutrisi 

4.3.6 Sebab-sebab Tidak Membaca Label 50 

4.4 Persepsi Pengguna Terhadap Pelabelan Nutrisi 53 

4.5 Hubungan antara penggunaan label nutrisi dan persepsi 57 

pengguna terhadap pelabelan nutrisi. 

BAB 5 KESIMPULAN 61 

RUJUKAN 65 

LAMPIRAN 73 

viii 



SENARAIJADUAL 

No. Jadual Halaman 

2.1 Pelabelan Nutrisi 13 

4.1 Ciri-ciri demografi responden 32 

4.2 Kekerapan jumlah skor responden berdasarkan tahap 35 
pendidikan 

4.3 Frekuensi responden menjawab soalan pengetahuan 37 
pelabelan nutrisi dengan betul 

4.4 Frekuensi responden menjawab maksud pelabelan nutrisi 37 

4.5 Frekuensi responden menjawab soalan nutrien yang wajib 38 
diisytiharkan mengikut tahap pendidikan 

4.6 Frekuensi responden yang membaca label nutrisi dalam 39 
pembelian mengikut tahap pendidikan 

4.7 Frekuensi mengikut jantina dengan kekerapan merujuk 41 
label nutrisi semasa pembelian 

4.8 Frekuensi maklumat utama yang dirujuk oleh pengguna 44 
semasa membuat keputusan untuk membeli sesuatu 
produk 

4.9 Frekuensi penggunaan jenis maklumat yang spesifik 45 
mengikut jantina 

4.10 Frekuensi responden dalam faktor yang mempengaruhi 48 
pembelian produk makanan 

4.11 Frekuensi dengan penggunaan jenis komponen yang 48 
terdapat dalam label nutrisi 

4.12 Frekuensi pengguna berdasarkan sebab-sebab kenapa 52 
tidak merujuk label nutrisi 

4.13 Nilai min skor ordinal bagi persepsi pengguna 56 

ix 



4.14 

4.15 

4.16 

Frekuensi persepsi label nutrisi berg una mengikut 
penggunaan label nutrisi 

Frekuensi persepsi maklumat yang dipaparkan mudah 

difahami mengikut penggunaan label nutrisi 

Frekuensi persepsi maklumat yang dipaparkan boleh 
dipercayai mengikut kekerapan penggunaan label nutrisi 

x 

58 

59 

60 



SENARAI RAJAH 

No. Rajah 

Rajah 4.1 Jumlah skor responden terhadap pengetahuan pelabelan 

nutrisi 

Rajah 4.2 Frekuensi responden membaca label nutrisi dalam 

pembelian produk mengikut jantina 

Rajah 4.3 Peratusan pengguna memilih tarikh luput mengikut umur 

Rajah 4.4 Sebab-sebab responden tidak membaca label makanan 
mengikut jantina 

Rajah 4.5 Frekuensi persepsi responden terhadap pelabelan nutrisi 

xi 

Halaman 

34 

41 

50 

53 

54 



SENARAI SIMBOL 

% Peratusan 

> Lebih besar 

< Lebih keeil 

~ Sarna dengan atau lebih keeil 

r Kolerasi Pearson 

p Nilai signifikan 

X2 Min kuasa dua 

df Darjah kebebasan 

xii 



Lampiran 

A 

B 

C 

D 

SENARAI LAMPIRAN 

Nilai Rujukan Nutrien (NRV) 

Borang Soal Selidik 

Contoh Label Nutrisi 

Data SPSS 

xiii 

Halaman 

73 

74 

82 

83 



BAB 1 

PENDAHULUAN 

1.1 Pendahuluan 

Pengguna kini menunjukkan minat yang mendalam dan lebih prihatin terhadap 

produk makanan yang dibeli dan digunakan. Mereka menjadi lebih 

berpengetahuan mengenai diet dan kesihatan serta sedar akan keperluan 

makanan yang berkhasiat dalam kehidupan harian mereka. Berikutan daripada 

perubahan sikap pengguna ini, permintaan terhadap produk makanan yang 

berkualiti dan berasaskan kesihatan kian meningkat. Pengguna lebih cenderung 

untuk mengumpul maklumat mengenai makanan yang mereka beli melalui 

pelbagai sumber. Maklumat mengenai kandungan nutrisi dan kebaikan kesihatan 

boleh didapati pada label pemakanan sesebuah produk (Hawkes,2004). 

Kini, kesedaran tentang kepentingan hubungan antara maklumat 

pemakanan dengan makanan dalam bungkusan mula meningkat di kalangan 

pengguna (Siu & Tsoi, 1998). Label pemakanan bukan sahaja berfungsi sebagai 

satu saluran yang menunjukkan ciri-ciri pemakanan sesebuah produk makanan 

membolehkan pengguna membuat pilihan makanan dan juga berfungsi 

mewujudkan permintaan terhadap produk makanan yang berkhasiat dan 

menggalakkan persaingan ke atas kualiti pemakanan (Baltas, 2001). 

Pelabelan nutrisi adalah suatu penyenaraian amaun nutrien sebagaimana 

yang dipaparkan pada label makanan. Ianya bertujuan untuk membekalkan 

maklumat yang benar mengenai kandungan pemakanan sesuatu produk (Bahagian 

Keselamatan dan Kualiti Makanan,200S). Pelabelan makanan yang tepat 

memainkan peranan penting dalam bidang pemasaran dan pengedaran makanan, 



iaitu membekalkan maklumat kepada pengguna di samping bermanfaat dalam 

penjualan (Ottaway, 2003) 

1.2 Perkembangan Label Pemakanan di Malaysia 

Pengeluar makanan dan pengedar tempatan berpegang pada Akta Makanan 1983 

dan Peraturan-Peraturan Makanan 1985, yang melindungi orang ramai terhadap 

bahayanya di segi kesihatan dan penipuan pada penyediaan, penjualan dan 

penggunaan makanan (Bahagian Keselamatan dan Kualiti Makanan, 

2005).5ebelum tahun 2005, tidak terdapat sebarang persamaan dari segi format 

label pemakanan di Malaysia untuk memperakukan kandungan nutrien dalam 

makanan dan kadang-kala kesilapan wujud pada pelabelan nutrien itu. 

Pada masa sebelum tahun 2005, Peraturan-Peraturan Makanan tidak 

mewajibkan pelabelan pemakanan bagi produk makanan, kecuali untuk makanan 

bertujuan khas contohnya rumusan bayi dan makanan berasaskan bijiran untuk 

bayi dan kanak-kanak dan makanan yang diperkaya atau diperkuat (Bahagian 

Keselamatan dan Kualiti Makanan, 2005).Meskipun sebelum ini, secara faktanya 

pelabelan pemakanan adalah tidak diwajibkan bagi semua produk, banyak 

pengeluar makanan telah mengambil inisiatif untuk meletakkan label pemakanan 

pada produk mereka. 

Namun, disebabkan tiada garis panduan pelabelan pemakanan yang 

spesifik daripada pihak berkuasa, maka tiada format yang standard bagi label 

makanan. Akibatnya, setiap pengeluar mengikuti format mereka sendiri di dalam 

menyenaraikan nutrien. Kesemua ini telah menyebabkan kekeliruan di kalangan 

para pengguna. Disebabkan ketidakseragaman label pemakanan dan pelbagai 

akuan, para pengguna tidak dapat menggunakan sepenuhnya maklumat yang 

disediakan apabila membeli produk makanan (Bahagian Keselamatan dan Kualiti 

Makanan, 2005). 

Untuk memanfaatkan kedua-duan pihak pengguna dan pihak industri, 

Kementerian Kesihatan Malaysia telah membuat pindaan kepada Peraturan

peraturan Makanan 1985 dengan mewartakan sembilan peruntukan draf baru 

berkenaan dengan pelabelan pemakanan dan akuan pemakanan yang disediakan 

oleh Jawatankuasa Kerja Pemakanan, Akuan Kesihatan dan Pengiklanan pada 31 

Mac 2003 dan pindaan tersebut dikuatkuasakan pada 30 Jun 2005. 

Hasil daripada pindaan tersebut, pelabelan pemakanan hanya wajib untuk 

tujuh kumpulan makanan sahaja iaitu makanan bijiran tersedia dan roti, hasil susu, 

konfeksi tepung, daging, ikan dan sayur berkalingjdalam tin, buah berkalingj 

dalam tin dan pelbagai jus buah, 50S salad dan mayonis serta minuman ringan. 

Nutrien yang wajib diisytiharkan pad a label pemakanan ialah tenaga, protein, 

karbohidrat dan lemak. Selain itu, jumlah gula mesti diisytiharkan bagi minuman 

yang sedia diminum termasuk minuman ringan, jus buah-buahan dan jus sayuran, 

susu malt dan susu berperisa yang sedia diminum (Bahagian Keselamatan dan 

Kualiti Makanan, 2005). 

1.3 Pengguna 

Pengguna ialah setiap orang yang mendapatkan barangan dan perkhidmatan dari 

pasaran untuk kegunaan dirinya dan keluarganya. Secara mudah pengguna dan 

konsep kepenggunaan ini dalam konteks yang paling mikro iaitu diri kita sendiri. 

Setiap individu merupakan pengguna tanpa mengira siapa sebenarnya kedudukan 

mereka dalam masyarakat sekeliling. Sebahagian besar dari apa yang mereka 

gunakan adalah hasil usaha orang lain sama ada dalam bentuk barangan atau 

perkihdmatan (Bahagian Hal Ehwal Pengguna, Kementerian Perdagangan Dalam 

Negeri dan Hal Ehwal Pengguna, 2007). 

Mengikut Peter Drucker, seorang penulis terkemuka dalam bidang 

pengurusan, kepenggunaan bermaksud pengguna berminat terhadap barangan 

tetapi tidak memahami hakikat sebenar keperluan pengguna. (Sahagian Hal Ehwal 

Pengguna, Kementerian Perdagangan Dalam Negeri dan Hal Ehwal Pengguna, 

2007).Pengguna memainkan peranan yang penting dalam ekonomi negara kerana 

tujuan pengeluaran barangan atau perkhidmatan hanyalah satu iaitu pengguna. 

Pengeluar atau penjual memerlukan maklumat-maklumat tentang apakah 

dorongan -dorongan yang membuat pengguna memilih dan membeli barangan 

atau perkhidmatan tertentu. Pengguna yang dimaksudkan di sini adalah pengguna 

akhir(ultimate consumer) kerana di pasaran terdapat juga pembeli yang barangan 

itu semula atau pembeli bahan mentah yang memerlukan pemprosesan sebelum 

dijual kepada pengguna akhir (Sahagian Hal Ehwal Pengguna, Kementerian 

Perdagangan Dalam Negeri dan Hal Ehwal Pengguna, 2007). 

1.4 Rasional 

Kajian penggunaan label pemakanan di negara Asia terutamanya negara-negara 

ASEAN kurang dijalankan kerana kebanyakan negara ASEAN masih baru dalam 

pelaksanaan peraturan-peraturan pelabelan pemakanan pada pelbagai makanan, 

(Corinna, 2004). Walaupun Malaysia mempunyai format dan kandungan pelabelan 

pemakanan tersendiri, hanya terdapat beberapa kajian tentang penggunaan label 

pemakanan terse but pernah dikendalikan oleh pelajar-pelajar siswazah (Tee, 

2007). 

Pengguna yang berpengetahuan dalam penggunaan label pemakanan 

cenderung menggunakan label pemakanan semasa pembelian makanan (Gracia et 

a/., 2007). Namun, mereka yang berpengetahuan juga tidak semestinya akan 

mempraktikan penggunaan label pemakanan (Nayga, 2000). Melalui ujian tahap 

pengetahuan pengguna ini, dua perkara iaitu sama ada pengguna label 

pemakanan mempunyai tahap pengetahuan tentang perlabelan nutrisi yang tinggi 

dan sama ada kekurangan pengetahuan merupakan salah satu penghalang untuk 

pengguna mengamalkan penggunaan label nutrisi semasa membuat keputusan 

pembelian makanan akan diketahui. 

Walaupun pengetahuan mempunyai hubungan dengan perlakuan 

pembacaan label pemakanan, kesannya dipengaruhi oleh sikap pengguna (Misra, 

2007). Tambahan pula, setakat mana pengguna memandangkan peranan label 

nutrisi sebagai salah satu alat komunikasi masih tidak jelas. Oleh itu, kajian 

terhadap persepsi pengguna terhadap label nutrisi tidak boleh diabaikan. 

1.5 Objektif 

1. Mengkaji tahap pengetahuan tentang pelabelan nutrisi di kalangan 

pengguna. 

2. Mengkaji faktor penggunaan label nutrisi di kalangan pengguna dalam 

pembelian produk makanan. 

3. Mengkaji persepsi pengguna terhadap label nutrisi. 

4. Mengkaji sama ada wujudnya hubungan antara penggunaan label nutrisi 

dan persepsi pengguna terhadap pelabelan nutrisi. 

BAB 3 

METODOLOGI 

3.1 Responden 

Borang soal selidik diedarkan kepada pengguna yang berumur sekitar 18 hingga 

60 tahun ke atas. Kajian terdahulu yang dijalankan di Malaysia dan China memilih 

responden berumur di antara 25-35 tahun dan 45-60 tahun kerana mereka 

merupakan pembeli barang runcit utama dalam keluarga CAFIC, 2006). Satu lagi 

kajian di Hong Kong menunjukkan bahawa pengguna label pemakanan 

kebanyakannya daripada golongan yang berumur di antara 35-54 tahun (Siu & 

Tsoi, 1998). Responden yang berumur 18 tahun kebawah tidak dipilih kerana 

kebanyakkan mereka masih merupakan pelajar sekolah menegah dan tidak 

berpendapatan tetap. Penerangan mengenai tujuan kajian dan arahan menjawab 

soalan diberikan sebelum responden menjawab soalan. Seramai 450 orang 

pengguna telah dipilih secara rawak. Prosedur persampelan rawak mudah 

digunakan. Daripada jumlah ini, hanya seramai 400 orang pengguna dianggap 

sebagai responden kerana pengguna yang lain didapati menjawab borang soal 

selidik secara sambillewa. 

3.2 Lokasi kajian 

Lokasi kajian ialah dua buah Pasaraya Giant di kawasan sekitar kawasan 

Sepanggar yang mempunyai populasi penduduk seramai 31,173 orang iaitu 

Pasaraya Giant One Borneo dan Pasaraya Giant Indah Permai. Lokasi dipilih 

kerana, kedua - dua pasaraya tersebut terletak di kawasan tumpuan penduduk 

sekitar Sepanggar. Sepanggar mempunyai statistik penduduk seramai 31,173 

orang ( Jabatan Perangkaan Malaysia Negeri Sabah,2000). 



pengguna meningkat, seperti mana permintaan mereka terhadap makanan 

berkhasiat di pasaran . Pelabelan pemakanan adalah suatu cara yang sangat 

berkesan bagi industri makanan untuk menyumbang secara aktif dalam 

mempromosikan cara hidup sihat di kalangan pengguna yang semakin peka dan 

mempunyai kesedaran tentang kesihatan (Bahagian Keselamatan dan Kualiti 

Makanan, 2005) . 

Penggunaan aditif makanan di kawal oleh undang-undang. Kebanyakkan 

pengguna mengambil ringan akan kehadiran aditif makanan di dalam makanan 

mereka. Akan tetapi, kepada pengguna yang mempunyai ala han dan sensitif 

terhadap sesetengah aditif makanan akan menggunakan pelabelan makanan 

sepenuhnya untuk mengetahui samada makanan tersebut mengandungi aditif 

makanan yang berkaitan. Menurut Akta Makanan 1983 dan Peraturan-Peraturan 

Makanan 1985 (2009), aditif makanan yang dibenarkan oleh Peraturan-Peraturan 

1985 berada dalam mana-mana ramuan yang digunakan dalam pengilangan 

makanan tersebut dan kadar aditif dalam mana-mana ramuan tersebut tidak 

melebihi kadar maksimum hendaklah ditulis pada label pemakanan. Perkataan

perkataan nama kimia aditif makanan itu sebagai yang dibenarkan dengan syarat 

bahawa hal bahan pewarna atau bahan perisa adalah mencukupi untuk 

menyatakan nama biasa atau nama sebutan sebenar aditif makanan tersebut 

sebagai ganti nama kimianya. 

2.1.1 Faedah kepada pengguna 

Setiap hari, pengguna mendengar semakin banyak mengenai kepentingan diet dan 

pemakanan di dalam mengekalkan kesihatan yang baik bagi mengelakkan 

penyakit. Kesedaran mereka yang meningkat digambarkan di dalam perubahan 

tabiat membeli-belah mereka. Pengguna sekarang lebih peka dalam memilih 

produk yang berkualiti dan mempunyai nilai pemakanan (Bahagian Keselamatan 

dan Kualiti Makanan, 2005). 

Label pemakanan yang tepat akan menyampaikan maklumat pemakanan 

yang betul kepada pengguna dan membenarkan mereka untuk membezakan nilai 

pemakanan bagi produk yang sama. Ini akan membantu mereka dalam membuat 

pili han yang bijak berdasarkan nilai pemakanan. Ini juga akan memperkukuhkan 

aktiviti pendidikan pemakanan oleh Kementerian, di mana pengguna 

mempraktikkan prinsip pemakanan semasa memilih makanan dan merancang 

waktu makan (Bahagian Keselamatan dan Kualiti Makanan, 2005). 

Menurut Rumble et at. (2003), segala maklumat yang dipamerkan pada 

label pemakanan yang mengisytiharkan kandungan nutrien, ialah pelabelan nutrisi. 

Maklumat nutrisi atau label boleh didapati pada bahagian sisi atau belakang 

bungkusan produk makanan tersebut. Sebelum ini dikenali sebagai " Maklumat 

Nutrisi satu hidangan" sehingga 8 Mei, 1994, label nutrisi telah dikenali sebagai " 

Maklumat Pemakanan" (Fisher, 2003). Di Malaysia, penggunaan terma "Maklumat 

Pemakanan" telah digunakan. Pelabelan nutrisi menyediakan maklumat yang 

secukupnya, berguna dan tepat. 

Perlabelan ini mempamerkan saiz per hidangan dan berapa banyak 

hidangan terdapat dalam satu bungkusan produk makanan tersebut (Nutrit ion 

Society of Malaysia, 2002) .Maklumat lain seperti tenaga, protein, karbohidrat dan 

lemak juga turut diisytiharkan. Sebagai tambahan, jumlah gula mestilah 

diisytiharkan bagi minuman yang sedia diminum termasuklah minuman ringan, jus 

buah dan sayur yang sedia diminum, susu malt dan susu berperisa yang sedia 

diminum. Ini tidak termasuk minuman beralkohol (Bahagian Keselamatan dan 

Kualiti Makanan, 2005) dimana semua maklumat ini adalah dikategorikan dalam 

perlabelan nutrisi (Rajah 2.1). 

Pelabelan Pemakanan menyediakan maklumat nutrien kepada para 

pengguna, oleh itu membolehkan pengguna membuat pilihan terhadap diet 

makanan sihat dan mengelakkan mengambil produk yang mengelirukan (Rumble 

et at.,2003). Senarai nutrien yang diisytiharkan memberikan bukti bahawa nutrien 

tersebut terkandung dalam produk makanan tersebut dengan menyatakan jumlah 

nutrien tersebut, ini juga menggalakan pengeluar makanan untuk menghasilkan 

makanan yang lebih berkhasiat (Hawkes, 2004). 

Maklumat bagi nilai tenaga perlu dinyatakan sebagai kkal (kilokalori) bagi 

setiap 100g atau bagi setiap 100 ml makanan atau bagi setiap bungkusn jika 

bungkusan itu hanya mengandungi satu hidangan. Sebagai tam bahan, nilai tenaga 

juga hendaklah diberikan bagi setiap hidangan makanan sebagaimana yang 

dinyatakan kuantitinya pada label. Oi sam ping kkal, nilai tenaga juga boleh 

dinyatakan sebagai kJ. Jumlah protein, karbohidrat dan lemak hendaklah 

dinyatakan sebagai 9 bagi setiap 100 9 atau setiap 100 ml makanan atau setiap 

bungkusan jika bungkusan itu hanya mengandungi satu hidangan (Bahagian 

Keselamatan dan Kualiti Makanan, 2005). 

Penggunaan unit dan tempat perpuluhan bagi setiap nutrien hendaklah 

mengikut contoh di dalam format sam pel. Tiada tempat perpuluhan bagi tenaga, 

dan 1 tempat perpuluhan bagi karbohidrat, gula, protein dan lemak. Jika 

kandungan mana-mana nutrien di atas adalah kurang daripada 0.05 g, ia mestilah 

dilabelkan sebagai kosong (0) dan mesti diisytiharkan pada label. 

Penggunaan "Jumlah Gula" hanya untuk minuman sedia diminum. Jumlah 

gula merujuk kepada semua monosakarida dan disalarida yang terkandung di 

dalam minuman. Kandungan tenaga di dalam makanan diperolehi dengan 

menjumlahkan kandungan tenaga bagi setiap nutrien individu, dikira 

menggunakan faktor tertentu (Bahagian Keselamatan dan Kualiti Makanan, 2005). 

Menurut FDA, saiz hidangan hendaklah dinyatakan dalam bentuk terma dan 

ukuran metrik. Ini akan mengambarkan jumlah makanan yang di makan oleh 

pengguna (Fisher, 2003). 

Dengan adanya pindaan kepada peraturan, industri akan mendapati 

bahawa melaksanakan pelabelan dan akuan pemakanan sewajarnya akan memberi 

faedah kepada aktiviti perdagangan dan meningkatkan persaingan di pasaran. 

Peraturan pelabelan makanan dapat memberi faedah kepada industri dengan 

menjadi alat komunikasi berkesan. Pelabelan nutrisi merupakan kaedah jualan 

yang paling mudah bagi pengeluar makanan untuk membekalkan maklumat 

tentang produk mereka. Dengan format yang standard dan mudah dibaca, para 

pengguna mampu memahami dengan jelas kandungannya dan menilai kualiti 

setiap produk sebelum membuat pembelian (Bahagian Keselamatan dan Kualiti 

Makanan, 2005). 

Selain itu, pelabelan nutrisi juga menjadi pemangkin bagi promosi jualan 

dan pemasaran. Apabila pengeluar mengetahui jenis akuan pemakanan yang 

dibenarkan, mereka boleh membuat akuan yang munasabah dan 

bertanggungjawab bagi produk mereka. Akuan ini menjadi pemangkin bagi aktivit 

promosi, seperti kempen pemakanan dan kesihatan. Program seperti ini berguna 

kepada pengguna kerana mereka menjadi lebih prihatin terhadap kesihatan dan 

diet mereka (Bahagian Keselamatan dan Kualiti Makanan, 2005). 

Melalui pelabelan nutrisi, pengeluar boleh menyerlahkan kualiti pemakanan 

produkk mereka dan membantu para pengguna membezakan produk mereka 

daripada pesaing. Tambahan pula, dengan peningkatan pengetahuan oleh 

pengguna mengenai pemakanan dan makan secara sihat, mereka inginkan 

kepastian bahawa produk yang mereka beli mempunyai nilai pemakanan yang 

baik. Selain itu, pelabelan nutrisi juga dapat meningkatkan peluang perdagangan 

antarabangsa (Bahagian Keselamatan dan Kualiti Makanan, 2005). 

Kementerian kesihatan telah menjalankan suatu siri kempen kesihatan 

untuk mendidik orang ramai mengenai penyakit kronik berkaitan diet, seperti 

diabetes dan penyakit jantung. Hasilnya tahap kesedaran kesihatan di kalangan 

